
NO. SOALAN: 442 

PEMBERITAHUAN PERTANYAAN DEWAN RAKYAT 

PERTANYAAN BUKAN LISAN 

DARIPADA VB TUAN MOHAMED HANIPA BIN MAIDIN 

[SEPANG] 

SO ALAN 

TUAN MOHAMED HANIPA BIN MAIDIN [SEPANG] minta PERDANA 

MENTERI menyatakan: 

(a) adakah Kerajaan akan mewajibkan pendaftaran pengundi bagi 

memastikan rakyat yang cukup umur menjalankan tanggungjawab 

memilih dalam pilihan raya; dan 

(b) adakah Kerajaan ada cadangan untuk meminda umur kelayakan 

rakyat yang layak mengundi diturunkan kepada 18 tahun dan jika 

ada, bila akan dipinda dan jika tidak, mengapa. 



JAWAPAN: YB DATO' SERI DRSHAHIDAN BIN KASSIM 

MENTERI Dl JABATAN PERDANA MENTERI 

Tuan Yang di-Pertua, 

Untuk makluman Ahli Yang Berhormat, Perkara 119 Perlembagaan 

Persekutuan menyebut mana-mana warganegara Malaysia yang telah 

mencapai umur 21 tahun dan tidak hilang kelayakan sebagai pemilih 

perlu memohon untuk didaftarkan sebagai pemilih bagi suatu bahagian 

pilihan raya dan membolehkannya mengundi dalam sesuatu pilihan raya 

umum atau kecil. 

Oleh yang demikian, cadangan untuk mewajibkan pendaftaran bagi 

warganegara Malaysia yang memenuhi kelayakan sebagai pemilih 

adalah bertentangan dengan peruntukan di bawah Perlembagaan 

Persekutuan pada masa sekarang. Selain itu, Kerajaan juga belum 

berhasrat untuk meminda umur kelayakan warganegara Malaysia 

berdaftar sebagai pemilih kepada 18 tahun. Sekiranya kedua-dua 

cadangan tersebut hendak dilaksanakan, ia memerlukan kajian lanjut 

dan mendalam sebelum sebarang pindaan dibuat pada peruntukan 

undang-undang sedia ada. 

Sekian. Terima kasih. 

